
॥సూర్యస్తోత్రమ్  ౪ ॥

శ్రీగణేశాయ  నమః ॥
ఓం సప్తాశ్వం సమారుహ్యారుణసారథిముత్తమమ్ ।
శ్వేతపద్మధరం దేవం త్వాం సూర్యం ప్రణమామ్యహమ్  ॥ ౧॥
బన్ధూకపుష్పసఙ్కాశం  హారకుణ్డలభూషణమ్  ।
ఏకచక్రధరం  దేవం త్వాం సూర్యం ప్రణమామ్యహమ్  ॥ ౨॥
లోహితస్వర్ణసఙ్కాశం  సర్వలోకపితామహమ్ ।
సర్వవ్యాధిహరం దేవం త్వాం సూర్యం ప్రణమామ్యహమ్  ॥ ౩॥
త్వం దేవ ఈశ్వరః శక్రబ్రహ్మవిష్ణుమహేశరాట్    ।
పరం ధర్మం పరం జ్ఞానం  త్వాం సూర్యం ప్రణమామ్యహమ్  ॥ ౪॥
త్వం దేవలోకకర్తా చ కీర్త్యాత్మా కరణాంశకమ్ ।
తేజో రుద్రధరం  దైవం  త్వాం సూర్యం ప్రణమామ్యహమ్  ॥ ౫॥
పృథివ్యప్తేజో వాయుశ్చాత్మాప్యాకాశమేవ చ ।
సర్వజ్ఞం  శ్రీజగన్నాథం  త్వాం సూర్యం ప్రణమామ్యహమ్  ॥ ౬॥
అఖణ్డమణ్డలాకారం   వ్యాప్తం యేన చరాచరమ్ ।
గగనాలిఙ్గమారాధ్యం  త్వాం సూర్యం ప్రణమామ్యహమ్  ॥ ౭॥
నిర్మలం నిర్వికల్పం చ నిర్వికారం నిరామయమ్ ॥
జగత్కర్తా జగద్ధర్తాస్త్వాం  సూర్యం ప్రణమామ్యహమ్  ॥ ౮॥
సూర్యస్తోత్రం  జపేన్నిత్యం గ్రహపీడావినాశనమ్  ।
ధనం ధాన్యం మనోవాఞ్ఛా శ్రియః  ప్రాప్నోతి  నిత్యశః ॥ ౯॥
శివరాత్రిసహస్రేషు   కృత్వా జాగరణం భవేత్ ।
యత్ఫలం లభతే సర్వం తద్వై  సూర్యస్య దర్శనాత్ ॥ ౧౦॥
ఏకాదశీసహస్రాణి  సఙ్క్రాన్త్యయుతమేవ చ ।
సప్తకోడిసు దర్శేషు తత్ఫలం సూర్యదర్శనాత్ ॥ ౧౧॥
అశ్వమేధసహస్రాణి  వాజపేయశతాని చ ।
కోటికన్యాప్రదానాని  తత్ఫలం సూర్యదర్శనాత్ ॥ ౧౨॥

॥సూర్యస్తోత్రమ్  ౪ ॥

గయాపిణ్డః  పరం దానే పితృణాం చ సముద్ధరమ్  ।
దృష్ట్వా  హ్యగ్ర్యేశ్వరం  దేవం తత్ఫలం సమవాప్నుయాత్ ॥ ౧౩॥
అగ్ర్యేశ్వరసమోపేతో  సోమనాథస్తథైవ  చ ।
కైదారముదకం  పీత్వా పునర్జన్మ  న విద్యతే ॥ ౧౪॥
సూర్యస్తోత్రం  పఠేన్నిత్యమేకచిత్తః సమాహితః ।
దుఃఖదారిద్ర్యనిర్ముక్తః  సూర్యలోకం స గచ్ఛతి ॥ ౧౫॥
ఇతి సూర్యస్తోత్రం  సమ్పూర్ణమ్  ॥

